
MÝVATN


Sveitarstjórn Skútustaðahrepps
16. fundur.
að Hlíða​vegi 6, 20. 03.  2003, kl. 13:30.

DAG​S​KRÁ:
1. Fundarsetning.

2. 3ja ára fjárhagsáætlun.

3. Fasteignaskattur af útihúsum.

4. Fundargerð bygginganefndar frá 4. mars.

5. Erindi frá MÝV um rekstrarstyrk.

6. Uppsagnarbréf.

7. Umsókn um Skútalán.

8. Erindi byggingarfulltrúa um lóð undir ferðafélagsskála á Heilagsdal.

9. Búfjáreftirlit.

10. Tilboð sem bárust í auglýst tæki.

11. Umsóknir um laus sumarstörf.

12. Bréf Umhverfisstofnunar vegna byggingar fuglasafns á Neslandatanga.

13. Bygging leikskóla.

14. Fjárhagsáætlun Dvalarheimilis aldraðra á Húsavík 2003.

15. Óformlegt erindi umhverfisráðuneytis um friðun kúluskíts.

Mættir:  Guðrún María Valgeirsdóttir, Jón Óskar Ferdinandsson, Kristján Stefánsson, Birkir Fanndal Haraldsson, Böðvar Pétusson.

1. Fundarsetning.

Oddviti setti fund og lagði til að málum 14 og 15 yrði bætt á dagskrá.

2. 3ja ára fjárhagsáætlun.

Samkvæmt þeirri þriggja ára fjárhagsáætlun sem fyrir liggur er gert ráð fyrir að reksturinn verði með svipuðum hætti og nú er.  Gert er ráð fyrir byggingu leikskóla á tímabilinu og fjárfestingum vegna þeirrar byggingar.  Rekstur verður samkvæmt niðurstöðum áætlunarinnar nálægt núlli.  Gjaldfærðar afskriftir nýtast til fjárfestingar þannig að ekki er gert ráð fyrir lántöku á tímabilinu.

Samþykkt samhljóða.

3. Fasteignaskattur af útihúsum.

Borist hefur munnleg fyrirspurn um afstöðu sveitarstjórnar til heimildagreinar í lögum um tekjustofna sveitarfélaga sem hljóðar svo: Heimilt er sveitarstjórn að lækka eða fella niður fasteignaskatt af útihúsum í sveitum ef þau eru einungis nýtt að hluta eða standa ónotuð.
Sveitarstjórn Skútustaðahrepps hefur til þessa ekki nýtt þessa heimild.  Samkv. upplýsingum sem sveitarstjóri hefur aflað munu tvö sveitarfélög á landinu nýta þessa heimiladargrein eftir því sem best er vitað.

Nú þegar hefur verið gengið frá álagningarreglum þessa árs og verður þeim ekki breytt.  Sveitarstjórn mun taka þessa heimildargrein til sérstakrar athugunar við ákvörðun álagningar næsta árs.

4. Fundargerð bygginganefndar frá 4. mars.

Sveitarstjórn samþykkir þá liði fundargerðarinnar, þ.e. liði 2 og 6 sem eiga við um Skútustaðahrepp.

5. Erindi frá MÝV um rekstrarstyrk.

Samþykkt að veita MÝV rekstrarstyrk að upphæð kr.400 þús sem er í samræmi við það sem félögin tvö hafa fengið áður.

Sveitarstjórn stefnir að því að gerður verði heildarsamningur við íþróttafélagið um rekstur þess og skyldur.

6. Uppsagnarbréf.

Borist hefur uppsagnarbréf frá Þórdísi Gísladóttur þar sem hún segir upp starfi sínu sem skólaliði við Reykjahlíðarskóla og óskar að fá að láta af störfum 1. maí.  Þórdísi eru þökkuð störf hennar fyrir Skútustaðahrepp.

7. Umsókn um Skútulán.

Borist hefur umsókn um Skútulán frá Þórdísi Guðfinnu Jónsdóttur og Gunnari Rúnari Péturssyni, Vogum 2.  Sveitarstjórn samþykkir umsóknina og felur sveitarstjóra að ganga frá málinu í samræmi við þær reglur sem um gilda.

8. Erindi byggingarfulltrúa um lóð undir ferðafélagsskála á Heilagsdal.

Ljóst er að skálinn er innan marka skipulags miðhálendisins.  Á þessum stað er gert ráð fyrir skála samkv.skipulaginu. Sveitarstjórn gerir fyrir sitt leyti ekki athugasemdir við að skáli á svæðinu verði endurnýjaður.

9. Búfjáreftirlit.

Borist hefur erindi frá Búfjáreftirlitsnefnd þar sem óskað er heimildar sveitarstjórnar Skútustaðahrepps til að semja við BSSÞ um að annast búfjáreftirlit á svæði 19.  Hlutur Skútustaðahrepps verður kr. 115.641 á ári samkv. þeim drögum sem gerð hafa verið að samningi.

10. Tilboð sem bárust í auglýst tæki.

Eftirfarandi tilboð bárust:

· Sturtuvagn

Félagsbúið Vogum 1 og Vogum 3


kr. 70.000-

· Haugsuga

Félagsbúið Vogum 3




kr. 15.000-

Félagsbúið Ytri Neslöndum



kr. 16.400-

· Bob-Cat  (bilað glussakerfi)

Þórhallur Kristjánsson




kr.  55.000-

· Snjóblásari (gamall)

Haraldur Helgason




kr. 12.450-

Félagsbúið Vogum 3




kr. 30.000-

Samþykkt að hafna tilboði sem barst í Bob-Cat.  Samþykkt að taka hæstu tilboðum sem bárust í önnur tæki.

11. Umsóknir um laus sumarstörf.

Eftirfarandi umsóknir bárust:

· Íþróttamiðstöð.

Arnheiður Rán Almarsdóttir
Grímsstöðum,
660 Mývatn

Dúa Stefánsdóttir


Lyghrauni 3,
660 Mývatn

Hildur Vésteinsdóttir

Skútahrauni 12,660 Mývatn

Inga Gerða Pétursdóttir

Hamarsstíg 37, 600 Akureyri

Jóhanna Jóhannesdóttir

Skútahrauni 11, 660 Mývatn

Kristinn Magnús Þorbergsson
Lynghrauni 2, 660 Mývatn

Þorsteinn Þorvaldsson

Lynghrauni 6, 660 Mývatn

Þórhalla Valgeirsdóttir

Lynghrauni 10, 660 Mývatn

5-6 störf í Íþróttamiðstöð

Samkvæmt reglugerð skulu starfsmenn við sundlaugar hafa náð átján ára aldri.  Einu sinni á síðustu 6 árum hefur þurft að sækja um undanþágu, þar sem ekki bárust umsóknir þar sem hægt var að fullnægja þessum skilyrðum.

· Upplýsingamiðstöð

Elva Ásgeirsdóttir


Helluhrauni 13, 660 Mývatn

Sólveig Pétursdóttir

Baldursheimi,
660 Mývatn

2 störf í Upplýsingamiðstöð

· Áhaldahús.

Kristinn Magnús Þorbergsson
Lynghrauni 2,
660 Mývatn

Þorsteinn Þorvaldsson

Lynghrauni 6,
660 Mývatn

· Umsjón Vinnuskóla auk umhirðu opinna svæða (100% starf).

Hjörleifur Sigurðarson

Grænavatni,
660 Mývatn

Auk þessara umsókna bárust umsóknir frá Sigrúnu Rósu Eiríksdóttur og Davíð Sigurðssyni dags. 19. mars en umsóknarfrestur rann út 10. mars.

Dúa Stefánsdóttir hefur dregið umsókn sína til baka.

Sveitarstjórn samþykkir að ráða Arnheiði Rán Almarsdóttur, Hildi Vésteinsdóttur, Jóhönnu Jóhannesdóttur, Þórhöllu Valgeirsdóttur og Ingu Gerðu Pétursdóttur til sumarstarfa við Íþróttamiðstöð.

Þá samþykkir sveitarstjórn að ráða Elvu Ásgeirsdóttur og Sólveigu Pétursdóttur til starfa Íupplýsingamiðstöð og Kristinn Magnús og Þorstein Þorvaldsson til sumarstarfa við Áhaldahús og hirðingu opinna svæða.  Þá er samþykkt að ráða Hjörleif Sigurðarson til umsjár Vinnuskóla og umhirðu opinna svæða.

12. Bréf Umhverfisstofnunar vegna byggingar fuglasafns á Neslandatanga.

Sveitarstjóra falið að kynna svar Umhverfisstofnunar fyrir heimamönnum á Ytri Neslöndum og ráðgast við þá um framhaldið.

13. Bygging leikskóla.

Lagt er fram óformlegt bréf Jöfnunarsjóðs sveitarfélaga um kostnaðarþátttöku við byggingu leikskóla.

Málið rætt.  

14. Fjárhagsáætlun Dvalarheimilis aldraðra á Húsavík 2003.

Sveitarstjórn Skútustaðahrepps gerir ekki athugasemdir .  Framlög Skútustaðahrepps árið 2003 verða um 750 þús samkv. áætluninni.

15. Óformlegt erindi umhverfisráðuneytis um friðun kúluskíts.

Borist hefur óformlegt erindi frá Umhverfisráðuneyti (Ingimar Sigurðssyni, skrifstofustjóra) sem hér fer á eftir:

Ramý hefur lagt til að kúluskítur verði friðaður skv. lögum

nr. 44/1999, um náttúruvernd, sem veitir m.a. heimild til að friða

lífverur, búsvæði þierra og vistkerfi sem miklu skiptir frá vísindalegu,

náttúrufræðilegu eða öðru menningarlegu sjónarmiði að ekki sé raskað,

fækkað eða útrýmt, sbr. nánar 53. gr. laganna, en kúluskítur þessi er

nánast einstakur í veröldinni.  Náttúrufræðistofnun og Umhverfisstofnun

styðja þessa tillögu.  Áður en lengra er gengið vil ég spyrja þig hvort af

hálfu sveitarfélagsins sé því eitthvað til fyrirstöðu að friða kúluskítinn

Vakin er athygli á því að Umhverfisstofnun er ætlað að annast undirbúning friðlýsingar og skal stofnunin gera drög að friðlýsingarskilmálum og leggja fyrir landeigendur, viðkomandi sveitarstjórnir og aðra sem hagsmuna eiga að gæta, sbr. nánar 58. gr.  laganna, með síðari breytingum.

Eftirfarandi var samþykkt með fjórum atkvæðum, einn sat hjá.

Samkvæmt lögum nr. 36/1974 nýtur landsvæði það sem Skútustaðahreppur nær yfir sérstakrar friðunar.  Því sér sveitarstjórn Skútustaðahrepps ekki ástæður til sérstakrar friðunar á kúluskít nú, enda ekkert sem ógnar þessu sérstaka náttúrufyrirbæri.  Hins vegar er ávallt nauðsynlegt að vera á varðbergi fyrir ógnunum sem kunna að steðja að lífríki.

Sveitarstjórn telur hins vegar eðlilegt að velta þessu máli rækilega fyrir sér leita upplýsinga hjá sérfróðum aðilum um málið og jafnframt hjá þeim sem hagsmuna kunna að hafa að gæta.

Sveitarstjórn telur eðlilegt, skynsamlegt og nauðsynlegt að gefa sér rúman tíma til athugunar þessa máls eins og umhverfisráðherra gerði við frv. um breytingu á lögum 36/1974 sem mælt var fyrir í hasti á síðustu dögum þingsins eftir um eins árs athugun í ráðuneytinu.

Óskað er eftir formlegu erindi ráðuneytisins standi vilji þess til friðunar.  Erindið verðu þá tekið fyrir við fyrstu hentugleika í sveitarstjórn Skútustaðahrepps






Fleira ekki gert.






Fundi slitið.

Guðrún María Valgeirsdóttir, 

Jón Óskar Ferdinandsson, Kristján Stefánsson, 

Birkir Fanndal Haraldsson, Böðvar Pétusson.

